EKONOMIE GR 10: WERKOPDRAG MODULE 3 EENHEID 10: DIE MYNBOU- EN NYWER-
HEIDSFASE MEMORANDUM

1 Hoe het die ontstaan van die mynbedryf nywerheidsontwikkeling bevorder?
Nywerhede het die yster, staal en masjinerie wat die myne benodig het verskaf.
2 Hoe het die twee wéreldoorloé nywerheidsontwikkeling bevorder?

Die lande wat by die oorloé betrokke was het yster, staal en masjinerie benodig en Suid-
Afrika het dit voorsien.

3  Watter staatskorporasies is gestig om die nywerheidsektor te bevorder?
Eskom, Yskor, Sasol en Telkom.

4 Hoe het die toepassing van invoersubstitusie- en uitvoerbevorderingsmaatreéls
nywerheidsontwikkeling bevorder?

Nywerheidsproduksie het toegeneem, want met invoersubstitusie is produkte wat
voorheen ingevoer is plaaslik vervaardig en met uitvoerbevordering is subsidies betaal
aan nywerhede wat goedere vir die uitvoermark kon produseer.

5 Hoe het die ontdekking van nuwe mineraalneerslae nywerheidsontwikkeling
bevorder?

Nuwe goudneerslae is aan die Oos-Rand en die Oranje Vrystaat ontdek en minerale
soos platina, chroom en ystererts is ook ontgin. Nywerhede het die middele wat die
mynbedryf benodig het verskaf.

6 Hoe het die uitbreidings in die mynbedryf en die nywerheidsektor die persoonlike
welvaart van die inwoners bevorder?

Dit het werk en inkomste verskaf wat die welvaart van individue bevorder het.

7 Die buiteland het nie die Suid-Afrikaanse regering se beleid van afsonderlike
ontwikkeling aanvaar nie. Watter ekonomiese gevolge het dit gehad?

Die buiteland het minder in Suid-Afrika belé en minder produkte van Suid-Afrika
gekoop, wat produksie en welvaart verminder het.



